
Legealdi erdiko 
balantzea

LEGEAL-

Duela bi urte pasatxo hartu genuen alkate eta zi-
negotzi kargua, 2023ko maiatzeko udal hautes-
kundeetatik eratorritako mandatuaren ondorioz. 
Bigarren aldia izanagatik ere, hunkituta jaso nuen 
aginte-zumea. Izan ere, Usurbilen ez dugu aginte 
makilarik. Gure aginte-ikurra zumezko uztaia da, 
uztai gisan bildutako zume luzexka bat muturrak 
metalez babestuak dituena. Aginte zume hori xu-
mea da; malgua baina ez hauskorra; borobila eta 
ez goitik beherakoa.

Nire ustez, zumezko uztai horrek erakusten du 
agintea nolakoa izan behar duen: apala eta mal-
gua, moldagarria, inguruaren beharretara eta garai 
berrietara moldatzen dakiena, baina, aldi berean, 
sendoa eta tinkoa. Eta horretan saiatzen garela 
esango nuke: horiexek direla gure gobernantza 
ereduaren ezaugarriak.

Legealdi berriari ilusioz, gogoz, indarrez ekiteko 
prest ginela esan genuen, eta lanez itzuliko genue-
la hauteskunde haietan jasotako babes guztia. Eta 
halaxe egin dugu, etenik gabe, eta erritmo bizian.

Legealdia hasi eta gutxira osatu genuen 
2023-2027 agintaldirako bide-orria. Izan ere, 
egungo garai aldakor eta ezegonkor haue-
tan, nora jo nahi dugun argi izateaz gainera, 
ezinbestekoa baita zer eta nola egin nahi 
dugun argi izatea. Orotara, 120 egitasmo 
berri proposatzen ditu gure legealdiko pla-
nak, herri gisa finkatu ditugun misioei eran- 
tzuteko, eta, bidez batez, Usurbil biziga-
rriagoa, zaintzaileagoa, jasangarriagoa eta 
berdinzaleagoa eraikitzen jarraitzeko. Hitz 
batean, Usurbiltzen jarraitzeko.

Bi urte egin berritan, beraz, orain arte egin-
dakoaren gaineko balorazioa egitea ezinbes-
tekoa da: hitz gutxitan, esan dezakegu lehen 
bi urte hauek zinez emankorrak izan direla.

Orriotan, 2023-2027 legealdi erdiaren in-
guruko balantzea topatuko duzu, Legealdi-
ko Planaren betetze-mailaren datuekin eta 
bi urteotan gauzatutako neurri batzuekin 
batera.

Agurtzane Solaberrieta Mesa 
Usurbilgo alkatea

Hace poco más de dos años asumimos el cargo de 
alcalde y concejales, fruto del mandato derivado 
de las elecciones municipales de mayo de 2023. 
A pesar de ser la segunda vez, recibí emocionada 
el aro de mimbre, nuestro emblema de mando: 
es un mimbre alargado, envuelto a modo de aro, 
cuyos extremos están protegidos por metales; es 
sencillo, flexible pero no frágil. Dijimos que em-
prendíamos la nueva legislatura con ilusión, ganas 
y fuerza, y que devolveríamos con trabajo todo el 
apoyo recibido en las elecciones. Y así lo hemos 
hecho, sin pausa, y a buen ritmo.

Redactamos la hoja de ruta para 2023-2027, por-
que en estos tiempos inestables es imprescindible 
tener claro qué queremos hacer y cómo. El Plan 

de Legislatura propone 120 nuevos proyec-
tos para dar respuesta a las misiones que 
fijamos como pueblo y seguir construyendo 
un municipio más habitable, cuidador, sos-
tenible e igualitario. 

Pasados dos años, es necesario hacer una 
valoración: en pocas palabras, podemos de-
cir que estos dos primeros años han sido 
verdaderamente fructíferos.

En estas páginas encontrarás el balance de 
la primera mitad de la legislatura 2023-2027, 
con los datos del grado de cumplimiento del 
Plan de Legislatura y algunos de los compro-
misos cumplidos en estos dos años.

Agurtzane Solaberrieta Mesa 
Alcalde de Usurbil

%62 Eginda edo 
martxan 
dauden 
proiektuak: 74
Hurrengo bi urteetarako 
aurreikusitako proiektuak: 28

Egingo ez diren proiektuak: 18

%23
%15

Legealdiko Planaren betetze-maila

Legealdiko Planean sartu ez  
eta egin diren proiektuak: 34

Bi urte emankor
Udalak Legealdiko Planeko 74 neurri 
dagoeneko eginak edo martxan jarri 
ditu, baita planean sartu ez ziren bes-
te 34 ere. Beste 28 proiektu gauza- 
tzea aurreikusten du hurrengo bi urtee-
tan eta ia segurutzat jotzen du beste 18 
ez direla egingo.

Udal-gobernuak 2023-2027 legealdi erdiaren balan- 
tzea egin eta prentsaurrekoan aurkeztu zuen, Legealdi 
Planean jasotako 120 neurrien gauzatze mailaren berri 
emanez. Azaldu dutenez, eginda edo martxan jarri 
dituen proiektuak 74 dira, planaren %62, eta planean 
jaso ez zituen beste 34 neurri gauzatu dira. “Beraz, 
hitz gutxitan, esan dezakegu lehen bi urte hauek oso 
emankorrak izan direla”, nabarmendu zuen Agurtzane 
Solaberrieta Mesa alkateak balorazioaren berri emateko 
prentsaurrekoan. Gainerako neurriei dagokienez, beste 
28 hurrengo bi urteetan gauzatzea aurreikusten du udal-
gobernuak, eta beste 18 ez dira egingo, “ia seguru”. 
Legealdia hasi berritan osatu zuen udal-gobernuak 
2023-2027 legealdirako bide-orria: “Izan ere, egungo 
garai aldakor eta ezegonkor hauetan, nora jo nahi 

dugun argi izateaz gainera, ezinbestekoa baita zer 
eta nola egin nahi dugun argi izatea”. Hala, 120 
neurri berri jaso zituzten legealdiko planean, “herri 
gisa finkatutako misioei erantzuteko, eta, bide batez, 
Usurbil bizigarriagoa, zaintzaileagoa, jasangarriagoa 
eta berdinzaleagoa eraikitzen jarraitzeko. Hitz batean, 
Usurbiltzen jarraitzeko”. Bi urteren ostean, egindako 
lanaren balorazio positiboa egin du udal-gobernuak: 
“Legealdi berriari ilusioz, gogoz eta indarrez ekiteko 
prest ginela esan genuen, eta lanez itzuliko genuela 
hauteskunde haietan jasotako babes guztia. Eta halaxe 
egin dugu, etenik gabe, eta erritmo bizian”. 
Legealdiaren lehenengo zatian aurrekotik zetozen 
hainbat proiektu edo obra bukatzearekin batera, beste 
hainbat egitasmo egonkortu edota martxan jartzeko 
lehen urratsak egin dira: Txirikorda belaunaldi arteko 
etxebizitza komunitarioa zabaltzea, Pelaioenea irekitzea 
edo N634 errepideko Kalezarko autobus geltoki berria 
eta hori Egurtzegirekin eta Kalezarrekin lotzen dituen 
igogailua martxan jartzea. 

El gobierno municipal ha hecho balance de la mitad 
de la legislatura 2023-2027 y lo presentó pública-
mente en rueda de prensa, dando cuenta del grado 
de ejecución de las 120 medidas recogidas en el 
Plan de Legislatura. Según han contabilizado, los 
proyectos que el ayuntamiento ha realizado o puesto 
en marcha son 74, el 62% del plan, y se han ejecuta-
do otras 34 medidas que no se incluyeron en el plan. 
"Por lo tanto, en pocas palabras, podemos decir que 
estos dos primeros años han sido muy fructíferos", 
destacó la alcalde Agurtzane Solaberrieta Mesa. En 
cuanto al resto de medidas, el gobierno municipal 
prevé que otras 28 se ejecuten en los próximos dos 
años (23%) y otras 18 no se llevarán a cabo (15%), 
"casi con toda seguridad".
Recién iniciada la legislatura, el gobierno munici-
pal elaboró la hoja de ruta para la legislatura 2023-
2027: incorporaron 120 nuevas medidas "para dar 

respuesta a las misiones consolidadas como pueblo 
y seguir construyendo una Usurbil más habitable, 
cuidadora, sostenible e igualitaria”. Tras dos años, el 
gobierno municipal ha valorado positivamente el tra-
bajo realizado: "Dijimos que estábamos iniciábamos 
la nueva legislatura con ilusión, ganas y fuerza, y que 
devolveríamos de trabajo todo el apoyo recibido en 
las elecciones. Así lo hemos hecho, sin pausa, y a 
un ritmo vertiginoso ".
En la primera parte de la legislatura, además de fi-
nalizar algunos proyectos u obras que venían de la 
anterior legislatura, se han dado los primeros pasos 
para afianzar o poner en marcha proyectos como la 
inauguración de la vivienda comunitaria intergene-
racional Txirikorda, la apertura de Pelaioenea o la 
puesta en marcha de la nueva estación de autobu-
ses de Kalezar en la carretera N634 y el ascensor 
que la une con Egurtzegi y Kalezar.

PRIMERA MITAD DE LEGISLATURA: 62% DE 
LOS PROYECTOS REALIZADOS O EN MARCHA

2  Zumetaren muralaren  
50. urteurren borobila
Hainbat ekimen egin dira Jose Luis Zumetaren Usur-
bilgo muralaren 50. urteurrena ospatzeko: murala bera  
zaharberritu zen, muralaren inguruko erakusketa eta 
‘Zumetaren Usurbil’ erakusketa antolatu ziren, eta Xu-
metik herri-jaialdia ospatu zen, 2023 eta 2024 artean. 
Udalak Zumetaren ‘Usurbilgo lehoia’ artelana erosi zuen, 
egitarauaren itxiera gisa, eta artistaren bi kartel eman 
zizkion, dohaintzan, Zumeta Arte Estudioak udalari.

650 Usurbil Bizi

1 2

1

1

5  Bizi osorako etxebizitzak, bidean
Zaintza baliabide berritzaile bat jarri da martxan, bizi 
osorako etxebizitzak, zaintza behar duen pertsonak eta 
bere zaintzaileak elkarrekin bizitzen jarraitzeko aukera 
izan dezaten. Halako sei daude zaintzadun etxebizitzen 
auzune Egurtzegin: lau udalak kudeatuko ditu, Matiare-
kin akordioa eginda, usurbildarrei eskaintzeko. 

3  Erreboteari gorazarre
Zubietaren, eta ondorioz, Usurbilen izaeraren parte 
den errebotea bultzatzeko bokazioz sortu da Errebo-
tearen Eguna: jokoaz gozarazteko ez ezik, kirola bera 
hobeto ezagutzeko aukera eskaini da, besteak beste, 
propio sortutako ERREBOTEA. Plaza-joko baten muina 
ikus-entzunezkoaren bidez.

4  Usurbilgo zaintza eredu berria, 
martxan
2021az geroztik, zaintza eredu berri bat moldu kolek- 
tiboan eraikitzeko lanean aritu da udala, izaera ez-
berdineko hainbat eragilerekin elkarlanean. Eredu 
berri horren oinarriak jarri, nola inplementatu ados-
tu eta, azkenik, jauzia egin du udalak, arreta eredua 
eraldatuz. 2025eko martxoaren 29an aurkeztu zuen 
urteotako lanaren emaitza, zaintza beharrean den per- 
tsonaren nahiak erdigunean jartzeko sortutako Bizi Pla-
nak azalduz eta Usurbilgo zaintza ekosistema osatzen 
duten eragile guztiak Sutegiko oholtzara gonbidatuz.

El 29 de marzo de 2025 se presentó el nuevo modelo 
de cuidados de Usurbil, junto con las personas que 
conforman el ecosistema de cuidados del municipio, 
confeccionado a raíz del proceso participativo realizado 
conjuntamente entre el ayuntamiento y varios agentes 
sociales. El nuevo modelo de cuidados pone en el cen-
tro la voluntad de la persona que necesita cuidados, 
entre otros, a través de los Planes de Vida.

Zaintza

6  Txirikordak ateak ireki zituen
2024ko maiatzaren 10ean inauguratu zen Txirikorda, 
belaunaldi arteko etxebizitza komunitarioa. Hamasei 
etxebizitza dira, bi kolektibori zuzenduak: 18-30 urte 
arteko gazteak eta 65 urtetik gorako helduak. Etxebizi- 
tzez gain, espazio komunitarioak ditu, behar kolekti-
boak eta belaunaldiarteko elkarbizitza bultzatzeko.

Z
ai

nt
za

3

4 6

5

1  Sagardoa, memoria historikoa 
eta ondarea, bisita gidatuetan
Azken urteotan, Usurbil ezagutzeko bisita gidatu berriak 
jarri dira martxan: Sagardo Kultura, Gerraren Memo-
ria eta Salbatore elizaren ondarea. Guztiak ere herriko 
eragileekin elkarlanean osatu dira. Usurbil Museo Ire-
kia, Zaintzaren Usurbil eta Zero Zabor Usurbil ibilbideei 
gehituta, sei dira jada 650 Usurbil Bizi turismo proiek-
tuaren bidez eskaintzen diren bisita gidatuak.

En los últimos años se han puesto en marcha nuevas 
visitas guiadas para conocer Usurbil, basadas en la cul-
tura de la sidra, la memoria histórica y el patrimonio de 
la iglesia de San Salvador. De esta forma, se ofrecen 
seis visitas guiadas para conocer los diferentes aspec-
tos del municipio.

7  Uraren kudeaketan burujabe 
izateko bokazioz
Herriko ura ahalik eta etxebizitza gehienetara iris- 
teko, inbertsio garrantzitsua egin da ur sistemaren 
azpiegituretan, 894.125 eurokoa. Lehenengo aldiz, Kale 
Nagusian ezarrita zegoen muga gainditu eta herriko 
etxebizitzen %62 herriko urarekin hornitzen da (lehengo 
%40aren aldean). Herriko ura, Andatza menditik 
datorrena, ahalik eta gehien baliatzeko helburua eta  
nahia izan du udalak, eta iazko otsailean hasi zuen hori 
lortzeko inbertsioa. 

Se ha realizado una inversión importante en la 
infraestructura del sistema de agua, de 894.125 euros. 
Por primera vez, se han superado la barrera de Kale 
Nagusia, y ya se abastece el 62% de viviendas con el 
agua que emana de Andatza (frente al 40% anterior). 11  Gaikako bilketan sakondu eta 

hondakinen sorrera murrizteko 
lanean
Hondakinen gaikako bilketan sakondu eta hondakinen 
sorrera murrizteko prebentzio lanak egin dira: besteak 
beste, auzo-konpostaguneak berritu dira eta ekitaldi 
publikoetako hondakinak murrizteko neurriak hartu dira, 
eragile eta antolatzaileekin elkarlanean. Horrekin batera, 
praktika desegokiak are gehiago zamatu dira ekono-
mikoki, sortzez besteko sistemaren bidez. Hondakinen 
gaikako bilketa datuak oso altua izaten jarraitzen du, 
urtez urte: 2024an, %85ekoa izan zen.

Trantsizio ekosoziala
7

10  Kontsumoa murriztu eta energia 
berriztagarriei bultzada
Udal-ekipamenduen energia kontsumoa aztertu eta gu-
txitzeko lanketan ari da udala. Urteotan ekipamendu eta 
baliabide publikoak ugaritu eta kontsumoaren kopuru 
osoak gora egin badu ere, biztanleko kontsumoak be-
hera egin du: %5 jaitsi da 2022tik 2024ra. Kiroldegia 
da kontsumo handiena sortzen duen ekipamendua: 
Elkargunea eraikitzen denean, energia berriztagarrie-
tan oinarritutako auzo-berokuntza sistema bat jarriko 
da, eta horren bidez sortzen den energiaren zati bat 
kiroldegia hornitzeko erabiliko da. Era berean, 2023an 
eguzki plakak instalatzeko egindako ahaleginari esker, 
aldaketa nabarmena izan da udal-ekipamenduen ener-
gia horniduran: 46.000 kwh sortu ziren 2022an, 66.000 
kwh 2023an eta 75.000 kwh 2024an. 

10

12  Sortalderekin lankidetzan
Udala Sortalde Energia Berriztagarrien Komunitatearen 
bazkide laguntzailea da, eta hitzarmena sinatu zuten 
Agerialdeko teilatua 20 urtetarako laga eta 111.000 
kwh/urteko instalazioa egiteko. Hitzarmen horren bidez, 
Agerialdeko eraikinaren energia kontsumoaren zati bat 
plaka horien bidez hornitzen da. 

9  Herri-misioa finkatzeko 
prozesua
Klima larrialdi betean, trantsizio ekosoziala misiotzat 
hartu eta herritarrekin elkarlanean aritzeko ko-sorkuntza 
prozesua bultzatu da. Mugikortasunari eta lehen sek- 
toreari bultzada emateko proposamenak egin ziren, 
eta horiek garatzea izango da hurrengo urteetarako 
zeregina.

129

8  Argiteria publikoan inbertsioa
2021ean herriko argiteria aztertu eta proiektu bat landu 
zen, energia kontsumoa gutxitu eta eraginkorragoak di-
ren sistemak aztertzeko. Ordutik, urtero gorde da argite-
ria publikoa LED-era pasatzeko partida bat, pixkanaka 
aldatzeko. Legealdia amaitzerako herriguneko argiteria 
guztia aldatu asmo du udalak: 2.255 argi puntu inguru 
daude herrian, eta horietatik 1.444-k LED teknologia 
dute (%64). Inbertsio horrek energiaren kontsumoan 
%60 inguruko aurrezpena eragin du.

8

11

Udala, gertu

13

14  Udalaren digitalizazioan 
sakontzen
Hainbat urrats egin dira udalaren digitalizazioa bul- 
tzatzeko, batik bat, espedienteen kudeaketari lotuta. 
Horrekin batera, udalean izaten diren bilkurak bideo 
akten bidez jasotzen dira 2024ko urtarrilaz geroztik, 
eta osoko bilkurak zuzenean edo streaming bidez argi-
taratzen hasi da 2025eko irailean. Gainera, herritarrek 
beren kasa eta aurrez aurreko arreta orduetatik kanpo 
tramiteak egin ahal izateko makina jarri da udaletxe-
ko atarian. Kudeaketa txostenak argitaratzen ere hasi 
da, sailez sail udalaren jardunaren berri ematen duten 
dokumentuak.

Gaur egungo gizarteak dituen erronkei erantzuteko lan 
egiteko bestelako moldeak behar direla sinistuta, uda-
lak misioen araberako udal antolamenduaren aldeko 
apustua egin du. Administrazioak, bere kabuz, nekez 
egin diezaieke aurre erronka horiei, eta, horren ordez, 
bestelako eragile pribatu zein komunitarioekin lankide- 
tzan aritzea ezinbestekotzat du: horrek balio behar luke 
politika publikoetan erabakiak beste era batera har- 
tzeko eta, batik bat, bakoitzak bere esparrutik erronka 
horietan eragin ahal izateko. Usurbilen kasuan, uda-
lak lau herri-erronka identifikatu eta misio bihurtu ditu: 
Trantsizio ekosoziala, Zaintza, 650 Usurbil Bizi eta Uda-
la, gertu. Misio bakoitzak bere helburu propioak ditu. 

Gobernantza eredu horretan sakontzeko lizitazioa egin 
berri du, eta Maraka kooperatibaren proposamenak es-
kuratu du.

El ayuntamiento ha apostado por organizar su labor por 
misiones, creyendo que se necesitan nuevas fórmulas 
para poder responder a los retos de la sociedad actua-
les. Esta nueva organización requiere la colaboración 
con entidades privadas como comunitarias, ya que la 
administraciones públicas por sí mismas no pueden ha-
cer frente a esos retos. El ayuntamiento ha identificado 
cuatro retos y los ha convertido en misiones: Transición 
ecosocial, Cuidados, 650 Usurbil Bizi y Ayuntamiento 
Cercano.

15  Herritarrei zerbitzu hobea 
emateko inbertsioak udaletxean
Espazio guztia ahalik eta modurik eraginkorrenean 
baliatu eta herritarrei zerbitzu hobea emateko inber- 
tsioak egin dira udaletxean. Artxiboa digitalizatzeko 
lanak abiatu dira, Atallura eramanda. Modu horreta-
ra, udaletxean libre gelditutako espazioa ahalbidetuko 
da espazioa berrantolatu eta sailen arteko elkarlana 
eta koordinazioa hobetzeko, eta, bide batez, teilatua 
konpondu eta igogailua azken solairuraino iristeko 
obrak egin dira. Artxiboa eguneratu eta digitalizatzeko 
lanak amaitutakoan, behin betiko egoitzara eramango 
da, udaletxetik kanpo.

14 15

Udaleko langileen behin-
behinekotasun tasa nabarmen 
txikitu da, 25 lanpostu egonkortu 
ostean.

16

13  Misioen araberako gobernantza ereduaren aldeko apustua 

19  Oinezkoen segurtasuna 
hobetzeko lanean
Erdiz erdi banatzen du N634 errepideak Aginaga,  
oinezkoen segurtasuna kolokan jarriz: Donostiarako 
autobus geltokian semaforoa jarri zuen udalak, aldun-
diak baimena eman ostean. Aurten, beste horrenbeste 
egingo da Galardin, zebrabidea eta semaforoak jarrita, 
gasolindegiko geltokia egokitzearekin batera. 2026an, 
Intxorretaren txanda izango da.

17  Aginaga Biziberritzen herri 
kooperatibarekin elkarlanean
Aginagako beharrei modu komunitario eta kooperati-
boan aurre egiteko proiektua abiarazi dute udalak eta 
Aginaga Biziberritzen herri kooperatibak. Bien arteko 
hitzarmen baten bidez, udalak Eliza Zaharra eta Arrate 
ostatua lagako dizkio kooperatibari: herri-bizitzari eta 
elkar-zaintzari bultzada ematea dute bokazio. Erabilerari 
lotuta, aldaketa handiena Arratek izango du, taberna, 
jantoki eta denda izango dituen bilgune bilakatuta.

18  Elutx bidea, eskaera historiko 
bati konponbidea
Elutx eta Aginagako kaxkoa lotu dituen oinezkoen 
eta bizikleten bidea egin da, udalak eta lurjabeek 
hitzarmena egin ostean: guztira, 195.000 euroko inber- 
tsioa izan da. Eskola txikira joaten diren haur gehienak  
Elutx eremuan bizi dira, eta ez zegoen zuzeneko 
konexio segururik: eskolara joateko derrigor atera behar 
zuten N634 errepidera, eta haurren autonomia gara- 
tzeko traba zen hori.

AGINAGA

Auzo Bizigarriak

17

19

18

ETXEALDIA

20

21  Mugikortasun jasangarriari 
bultzada
Kalezar, Ugartondo eta Egurtzegiko bizilagun eta seni-
deen mugikortasun jasangarriarentzat bultzada handia 
izan dira Kalezarko autobus geltoki berriak eta igogai-
luak, N634 errepidea gurutzatzeko semaforoekin bate-
ra. Proiektuaren kostua 1,6 milioi eurokoa zen: udalak 
480.000 euro jarri ditu, hiru urtetan banatuta, eta gai-
nerakoa, Matiak.

Auzotarren eskariz, Belmonte kalea oinezkotu eta tra-
fikoa mugatzeko semaforoak jarri dira, baimendutako 
ibilgailuentzat soilik.

KALEZAR

21

20  Irisgarritasuna hobetuz
Auzotarrekin elkarlanean landutako Irisgarritasun Pla-
naren ondotik, Etxealdiko irisgarritasunak jauzi nabar-
mena izan du. Batetik, San Esteban kalean oinezkoak 
lehenetsi eta kalea bere osotasunean egokitzeko lanak 
egin dira, bi fasetan: guztira, 400.000 euro inguru bi-
deratu dira. Bestetik, Kale Nagusia eta auzoaren behe-
ko aldea lotuko dituen igogailua eraikitzeko lanak ere 
martxan dira: 773.722,61 euroan esleitu dira lanak, eta 
Eusko Jaurlaritzaren 370.000 euroko dirulaguntza izan 
du proiektuak.

La accesibilidad de Etxealdia ha dado un salto cuali-
tativo a raíz del Plan de Accesibilidad elaborado, con-
juntamente, con los y las vecinas de Etxealdia. Por un 
lado, se han realizado trabajos para que los y las pea-
tones tengan prioridad en la calle San Esteban y sea 
más accesible: se han invertido 400.000 euros, en total. 
Por otro, se están ejecutando las obras para construir 
el ascensor que unirá la parte baja del barrio con Kale 
Nagusia: los trabajos se han adjudicado por 773.722,61 
euros, y el proyecto ha obtenido una subvención del 
Gobierno Vasco de 370.000 euros.

SANTUENEA

23

Bestelako Neurri Batzuk
24

ANIZTASUNA

23  Auzo Plana gauzatzen hasi da
Santuenea Elkarlanean partaidetza prozesuaren ondo-
tik osatu zen Auzo Planean jasotako neurriak garatzen 
hasi da udala. Frontoi ondoko espazioa egokitu da, 
komunitateko topagune izan eta auzoa biziarazteko. 
Horrekin batera, atari arteko aparkalekuak asfaltatu 
dira, hartxintxarrezkoak ordezkatuz.

El ayuntamiento ha comenzado a desarrollar las medi-
das que se recogieron en el Plan de Barrio de Santue-
nea, que se elaboró mediante el proceso participativo 
Santuenea Elkarlanean. Se ha acondicionado el espacio 
junto al frontón, para que sea un punto de encuentro 
para la comunidad. Además, se han asfaltado todos los 
aparcamientos entre portales, sustituyendo la gravilla.

24  Harrera herri izateko urratsak
Usurbil bizitoki gisa aukeratzen duten herritar berriei 
harrera integrala emateko hainbat tresna abiatu dira, 
besteak beste, herriko baliabideen gida eguneratu da, 
eta harrera zerbitzua eta atzerritartasun gaiei lotutako 
aholkularitza zerbitzua jarri dira martxan, azken hori 
SOS Arrazakeria elkartearekin elkarlanean. Horrekin ba-
tera, HarEman programa jarri da martxan, etorri berriei 
herria eta herritarrak bertan jaioetakoen bidez ezagu- 
tzen laguntzeko. Lehenengo aldiaren balorazio positi-
boa eginda, bigarrenez abiatu da, sei bikote berri osa-
tuta.

Se han puesto en marcha varias herramientas para ofre-
cer una acogida integral a las personas que eligen Usurbil 
como su lugar de residencia. Entre otros, se ha actualizado 
la guía de recursos y se han puesto en marcha el servicio 
de acogida y el servicio de asesoramiento jurídico para 
consultar temas de extranjería, este último en colabora-
ción con la organizacicón SOS Racismo. Además, se ha 
impulsado el programa HarEman, para que los y las nuevas 
vecinas puedan conocer el pueblo y su gente mediante 
personas que son originarias del municipio. Dada la valora-
ción positiva de la primera edición, se ha puesto en marcha 
por segunda vez, con seis nuevas parejas.

ZUBIETA

Espazio publikoaz gozatzeko lanak egin dira, hiru gu-
netan, Zubietako Herri Batzarraren eta udalaren ados-
tasunez: Barazarren, egonean egoteko lekua egokitu 
da, errebote plazako platanondoen azpian hiru piknik 

22  Espazio publiko atseginak
mahai jarri dira eta frontoi ondoko espazioan, lehen 
zegoen pagoaren lur eremua lur-berritu, sakondu eta 
sahats negarti batekin ordezkatu da; bi mahai ere jarri 
dizkiote ondoan, esertzeko bankuekin batera. 

22

25  Udal haur eskola Haurreskolak 
Partzuergora bidean, Eusko 
Jaurlaritzak finantzaketa etenda
Eusko Jaurlaritzak haur eskolen doakotasun unibertsala 
iragarri eta udal haur eskola zerbitzuen finantzaketa 
eten ostean, Usurbilgo udal haur eskola Haurreskolak 
Partzuergoan integratuko da, 0-2 urteko zikloarekin; 2-3 
urteko zikloa Udarregi ikastolak eskainiko du. Udalak 
Kalezarko eraikina eraberrituko du, eta bitarte horretan 
zerbitzua eskaintzeko obrak egin ditu Agerialden.

25

HEZKUNTZA

27  Usurbil etxebizitza merkatuko 
tentsio handiko eremu izendatu 
dute
Usurbil etxebizitza merkatuko tentsio handiko eremu 
izendatu berri du Eusko Jaurlaritzak, horretarako beha-
rrezkoa zen bi baldintzetako bat beteta: Etxebizitzaren 
Euskal Behatokiaren txostenean, 2017 eta 2022 artean 
alokairuaren prezioa gehien hazi zen udalerrien artean 
zerrendatu zuten Usurbil, %19,90-ko igoerarekin (KPI 
baino hiru puntu gehiago). Bigarren baldintza, etxe-
bizitzari lotutako gastuetara diru-sarreren %30 baino 
gehiago bideratzea, ez du betetzen, baina gutxigatik, 
%28 inguru bideratzen baita, batez beste. Izendape-
nak hiru urteko epemuga du, eta ondoriozko neurri 
nagusiek alokairuan dute eragina. Epe hori pasata, 
luzatzeko aukera izango da, hastapeneko baldintzek 
jarraitzen badute eta egoera hobetzeko jarduerak justi-
fikatzen badira. Ekintza planean, halaber, etxebizitzaren 
arazoari aurre egiteko hainbat neurri edo proposamen 
ere zehazten dira, baita zeintzuk lehenetsiko diren ere. 

30  Eremu zabalagoa eta 
irisgarriagoa, Zumartegin
Ibaiertzeko eremua zabaldu eta oinezkoen irisgarrita-
suna hobetzeko hainbat lan egin dira Zumartegi indus-
triagunean. Guztira, 249.680 euro inguruko inbertsioa 
egin du udalak, eta horietatik 155.000 Eusko Jaurla-
ritzak eta Ihobek emandako dirulaguntza baten bidez 
finantzatu ditu.  Horrez gain, Atxegaldetik eta San Ina-
ziotik Zumartegira eta tren geltokira oinez joateko lotura 
hobetu da, San Inazioko zubitik behera, espaloia eginez 
eta eskaileretatik jaitsita Atxega jauregiaren atzealde-
tik sortua zegoen bidexka egokituz. Espaloi berria in-
dustriagunearekin ondo lotzeko zebra bide bat altxa eta 
margotu da, era berean. 

27

30

29

ETXEBIZITZA POLITIKAK

ESPAZIO PUBLIKOA

HIRI ANTOLAMENDUA
29  Plan Orokorra behin betikoz 
onartzeko bidean
2022ko urrian hasieraz onartu eta herritarren alegazioak 
erantzun ondoren, udalbatzak 2025eko urtarrilean be-
hin-behinean onartu zuen Usurbilgo HAPO Hiri Antola-
menduko Plan Orokorra. EAEko Lurralde Antolamendu-
rako Batzordeak argi berdea eman dio: azken ekarpenak 
jaso, eta Gipuzkoako Foru Aldundiak behin betiko onar- 
tzea baino ez da gelditzen. Urte luzetako prozesuari 
amaiera eman eta 2026 hasierarako indarrean sartu 
ahal izatea espero da: egun indarrean dauden arau 
subsidiarioak ordezkatuko ditu. Hirigintza eko-femi-
nistaren irizpideak eta begiradak propiotzat hartu, eta 
gertutasunean eta ingurumenaren eta herritarren zaint-
zan oinarrituriko herri ereduan sakontzen du HAPOak.

28

IKASGELA

28   
Ikasgela berria ireki da Munalurrako udal-ekipamenduan: 
azterketa garaietarako hasieran, eta modu iraunkorrean, 
gero. DYAri utzia zion udalak lokal hori, eta elkartearekin 
hitz eginda adostu zen; DYAk gela bat erabiltzen ja- 
rraitzen du, ikasgela martxan izanda ere. Hurrengo 
urratsa, giltza sistema berria ezartzea izango da.

26

HAURRAK, NERABEAK ETA GAZTEAK
26  Arrobitxulo, nerabe, gazte eta 
kulturzaleen aterpe berria
Partaidetza prozesua egin zuten, iaz, Aztarrika gazte 
mugimenduak, Kulturguneak Ziortzak eta Gaztelekuak, 
Elhuyarren gidaritzapean. Euren beharrak aseko zi- 
tuen  eraikinen faltan, berria eraikiko da: udalak eta 
eragileek anbulatorio ondoko zelaiaren zati batean egitea 
adostu zuten. Kontzertuak zutik ikusteko aretoa, kultur 
sormenerako gela, erabilera anitzeko gela bat, musika 
taldeentzako lokalak eta Gaztelekua izango ditu, eta 
eraikina kanpoko zelaiarekin hartu-emanean izango da. 
Eraikinaren exekuzio proiektua idazteko lana Rehabitek 
enpresak eskuratu zuen: 2026an eraikitzen hastea 
aurreikusten da. Legealdiko inbertsio estrategiko nagu- 
sia izango da, 2,7 milioi euro ingurukoa.

31  Indarkeria matxistaren 
biktimei arreta, koordinazioa eta 
erreparazioa emateko erakunde 
arteko protokolo eguneratua
Usurbilen indarkeria matxistaren biktimei arreta, koor-
dinazioa eta erreparazioa emateko II. Tokiko Protoko-
loa onartu zen, aho batez, 2025eko ekainean. 2024ko 
udazkenean ekin zion udalak Ertzaintzarekin, Osaki-
detzarekin eta Antiguoko buru osasuneko zentroarekin 
protokoloaren lanketari, Sortzen aholkularitzaren la-
guntzarekin. Horrekin batera, jai eta aisialdi guneetan 
eraso matxisten aurrean jarduteko protokoloa berritu 
da herriko hainbat eragilerekin elkarlanean: mugimendu 
feminista, gazte mugimendua, jai batzordeak, Sagardo 
Eguneko lagunek eta ostalariak.

35  Ohiko elkarlanetik, 
hitzarmenetara
Orbeldi dantza taldearekin eta Lauburu konpartsarekin 
urte luzetan ohikoa zen elkarlana hitzarmen banatara 
eraman du udalak. Bien kasuan, nork bere jardunare-
kin jarraitzeko oinarria dira hitzarmenak: diru ekarpe-
naz gain, udal-lokal bana laga zaie, prekarioz, euren 
beharretarako.

33  Kirola egiteko aukera gehiago, 
eskura
Kirola eta jarduera fisikoa egiteko aukerak handitzeko 
helburuz, bi neurri hartu dira: Mugiment sarearekin egin 
du bat Oiardo kiroldegiak eta Kirolari txartela izeneko 
kuota berria sortu dira. Mugiment sarearen bidez, kirol-
degiko bazkideek Gipuzkoa, Bizkaia eta Arabako herrie-
tako kirol instalazioak erabil ditzakete, kostu gehigarririk 
gabe. Kirolari txartelaren bidez, kirol instalazioak soilik 
parte hartzen den elkarte edo klubeko ordutegietan era-
biltzeko eskubidea ematen du, eta abonu arruntaren 
%60ko prezioa du.

34  Kiroldegiko espazioaren 
berrantolaketa
Espazioei ematen zaien erabilera eta beharrak aintzat 
hartuta, kiroldegiko espazioa berrantolatu da 2025eko 
udan. Zehazki, gimnasioa hirugarren solairura igo da, 
lehen tatamia zegoen lekura, eta tatamia bigarren pisura 
jaitsi da. Gimnasioak erabiltzaile gehiago ditu, eta es-
pazioa irabazi eta makina berri gehiago jartzeko aukera 
eman du aldaketak. Bi espazioetako beirateetan, hala-
ber, eguzki izpiak leuntzeko laminak jarri dira.

31

35

33

34

PAREKIDETASUNA

KULTURA

KIROLA

KIROLA

32  Emakumeon Etxeak ateak ireki 
zituen
Eraikitze-lanetan izandako atzerapenak atzerapen, 
Emakumeon Etxearen eta kalezartarren udal-ekipamen-
duaren egoitza den Pelaioenea inauguratu zen 2024ko 
martxoaren 23an. Bi proiektuetako bultzatzaileek parte 
hartu zuten inaugurazioan, eta festa giroan eman zioten 
ongietorria. Ordutik, han kokatzen dira udaleko Pare-
kidetasun eta Aniztasun sailak, eta han egiten dira sail 
horietatik antolatutako ekimenak ere.

32

PAREKIDETASUNA

36  Baliabide publikoak berritzen
Herri-lanak, ahalik eta gehien, udalaren baliabide pro-
pioekin egitea lehenesten da, udal-brigadaren bidez, 
eta horrek makinaria eta bestelako azpiegiturak eta on-
dasunak berritzea eskatzen du, tarteka. Azken bi urteo-
tan, festetarako zein bestelako ekitaldietarako oholtza 
eta karpa berriak, auto elektrikoa eta belarra mozteko 
makina berria erosi dira.

37  Oinarrizko euskara ikastaroak
Azken urteetan, herriko kolektibo desberdinei zuzen-
dutako doako euskara ikastaroak eskaintzen hasi da 
udala. Batetik, oinarrizko ikastaroak egiten dira etorri 
berriekin zein bere garaian euskara ikasterik izan ez zu-
ten jubilatuekin, Etumeta euskaltegiarekin elkarlanean. 
Bestetik, behar baino maila apalagoa duten ikasleen- 
tzako ikastaroak egiten dira kaxkoan, Aginagan eta Zu-
bietan, HH5etik hasi eta DBH4 mailaraino: eskola orduz 
kanpoko gainerako jardueren osagarri, jolasa da saioon 
muina; DBHko ikasle-taldearen kasuan, etxerako lanak 
ulertzen laguntzeko tartea ere hartzen da.

Usurbil herri bizigarria izan dadin, udalaz gaindiko 
erakundeekin elkarlana bultzatu da. Horren adibi-
de dira, esaterako, Usurbilgo tren geltoki berria eta 
Txokoaldeko Altzonazko zubia. Bien kasuan, ETS 
Eusko Trenbide Sarearekin elkarlanean aritu da udala, 
proiektuei ekarpenak eginez, mugikortasun baldintza 
hobeak izateko. 

38  Tren geltoki berria, urte hasierarako prest
El ayuntamiento ha colaborado con instituciones supra-
municipales para que Usurbil sea un municipio lo más 
habitable posible. La nueva estación de tren de Usurbil 
es claro ejemplo de ello, como también el puente de 
Txokoalde. En ambos casos, el ayuntamiento ha colabo-
rado con la RFV Red Ferroviaria Vasca, aportando ideas 
para que las condiciones de movilidad sean mejores.

En los últimos años, el ayuntamiento ha puesto en mar-
cha cursos de euskera gratuitos dirigidos a diferentes 
colectivos. Por un lado, se ofrecen cursos de euskera 
básicos para las personas que vienen a vivir a Usurbil 
y para los y las jubiladas que no pudieron estudiarlo 
en su época. Por otro, se hacen cursos para alumnos 
y alumnas que no tienen el nivel necesario tanto en el 
casco como en Aginaga y Zubieta.

36

ZERBITZUAK

38

BESTE ERAKUNDEEKIN ELKARLANAEUSKARA

